Белем киселеше – 8 нче сыйныф

(октябрь)
1)Урман, үз – үзен тыңлагандай, хәрәкәтсез һәм тып – тын. 2)Кояш чыккан вакыт. 3)Мәһабәт төз наратларның очлары, җылы нурга манчып, рәхәт бер талгынлыкка бирелгәндәй, шылт та итмичә, тик кенә торалар...4) Берәм – сәрәм очраган усакларның көмеш яфраклары, таң сулышыннан уянышып, сөенә - сөенә уйнаган шикелле җилфердәшәләр... 5)Ачык урыннарда, җиргә таба сыгыла төшеп, хәрәкәтсез ак томан ята. 6)Үлән эченнән узсаң, шундук итекләрнең йөзләре ялтырап чыга һәм эзләр, яшькелт – кара тасмадай, артта сузылып кала. 7)Үсемлекләрнең исле пары борынны кытыклый һәм үпкәләргә сыланган кебек була. 8)Озак килүгә дә, йөкнең авырлыгына да карамастан, тән – ниндидер җиңеллек, күңел исә шул җиңеллектән гамьсез бер рәхәтлек тоя. (Ә. Еники) (83 сүз)
1. Беренче җөмләдән синонимнарны язып алыгыз. 

2. 7 нче җөмләдәге исле пары сүзтезмәсенең төрен билгеләгез. 

3. 1 – 4 җөмләләрдән парлы сүзләр булган җәмлә саннарын күрсәтегез. 

4. Алтынчы җөмләнең төрен билгеләгез (гади, кушма)

5. 1-3 җөмләләрдән тавышланмыйча сүзенең фразеологизмын табып языгыз.

6. 5 нче җөмләнең хәбәрлеген язып алыгыз

7. Туры сөйләм янында тыныш билгеләрен куеп язарга.

Сезне көтәбез диде Гаяз Менә шул уңайдан саескан оясын да күрдек (М.Әмир)

Кайсы урамны сорадың син диде ул һәм кулын сузып каршыдагы чатка күрсәтте  әнә шунда Ташлы Яр урамы
(һәр дөрес җавапка 2 балл)

